
ABSTRAK 

Hamka (w.1981M) selaku ulama tafsir terkenal Nusantara telah mengaplikasikan hadith dalam 

pentafsiran ayat fiqh ibadat yang terkandung dalam Tafsir al-Azhar. Pengaplikasian hadith 

menjadi sebahagian metodologi pentafsiran Hamka untuk memastikan pentafsiran dan huraian 

berdasarkan pendalilan yang teguh sebagaimana yang dikehendaki dalam disiplin pentafsiran 

al-Quran. Dalam pada itu, terdapat pelbagai hadith telah dimasukkan yang memerlukan 

penelitian status hadith dan kesesuaian sebagai bahan penghujahan dalil fiqh ibadat. Kajian 

kualitatif ini berobjektif untuk mengetengahkan sumbangan Hamka dalam penekanan hadith 

dan seterusnya menganalisis pengaplikasian hadith terpilih dalam Tafsir al-Azhar. Kajian ini 

penting dalam mengenalpasti kaedah pengaplikasian hadith dan status hadith yang terkandung 

dalam pentafsiran ayat fiqh ibadat. Kaedah kajian ini mengaplikasikan kaedah deduktif bagi 

mendapatkan fakta keilmuan Hamka dan mengenalpasti nas hadith. Kaedah deskriptif pula 

dijalankan bagi menghuraikan fakta-fakta tersebut berpandukan sumber rujukan tambahan dan 

menatijahkan rumusan keabsahan hadith. Dapatan kajian terpenting ialah terdapat 242 buah 

hadith sebagai sumber pendalilan. Berdasarkan hadith tersebut, Hamka telah mengetengahkan 

82 teks hadith beserta terjemahan dan sumber riwayat, 11 hadith dalam bentuk sebahagian teks 

hadith, 62 terjemahan hadith beserta sumber riwayat, 36 terjemahan hadith tanpa sumber 

riwayat dan 51 mafhum hadith bersertakan riwayat. Hadith yang dikemukakan melibatkan 89% 

hadith tanpa status, 9% hadith sahih, 0.82% hadith hasan dan 0.82% hadith dha’if. 

Rumusannya, Hamka banyak mengaplikasikan hadith dalam bentuk hadith beserta terjemahan 

dan sumber riwayat. Meskipun begitu, kebanyakan hadith yang dikemukakan tidak 

dikemukakan bersama status hadith. Pentafsiran tidak memuatkan terlalu banyak hadith 

sehingga menjadi kitab tafsir perbahasan hadith dan mazhab fiqh. Ini disebabkan Tafsir al-

Azhar lebih berorentasikan sebagai tafsir al-ra’yi. 

Kata-kata kunci: fiqh ibadat, hadith, pengalikasian, pentafsiran, Tafsir al-Azhar 

PENGENALAN 

Hamka atau nama sebenarnya Haji Abdul Malik bin Karim Amrullah (1908-1981) adalah 

seorang tokoh cendekiawan Islam yang banyak menyumbang perkembangan ilmu Islam di 

Nusantara. Dalam bidang agama, karya terbesar yang dihasilkan ialah Tafsir al-Azhar. Kaedah 

utama Hamka ketika menulis Tafsir al-Azhar ialah menghubungjalinkan kaedah al-tafsir al-

ma’thur dan al-tafsir al-ra’yi. Kebanyakan ayat lebih ditafsirkan berdasarkan kaedah al-tafsir 

al-ra’yi iaitu kaedah pentafsiran yang menggunapakai ijtihad tersendiri (Abdul Rouf, 2012). 

Kaedah ini menjadikan pentafsiran Hamka padat dengan ilmu pengetahuan dan menyentuh 

pelbagai permasalahan semasa.  

Dalam pentafsiran ayat fiqh ibadat, para mufassir perlu menumpukan kajian terhadap 

nas al-Quran sebagai dalil utama hukum hakam sebelum rujukan sumber hukum yang lain 

(‘Abd al-Karim, 1996). Terkandung di dalam ayat fiqh ibadat tentang perintah Allah S.W.T 

yang perlu dilaksanakan golongan yang beriman sebaik mungkin iaitu golongan yang telah 

dianggap beraqidah dengan jalan yang benar. Mereka yang tidak beraqidah dan yang tidak 

beriman kepada hukum-hukum syarak tidak akan tertanam di dalam hati untuk melaksanakan 

hukum Allah S.W.T sebagaimana yang telah dijelaskan dalam nas al-Quran, al-Sunnah dan 

kitab-kitab fiqh (Hasan, 2007).  

Imam al-Razi (1997) dan Hatib Rachmawan (2012) mengklasifikasikan ayat fiqh ibadat 

adalah ayat-ayat hukum (ayat al-ahkam) berhubung taharah, solat, puasa, zakat, haji, sujud 

tilawah dan pembacaan al-Quran serta ayat-ayat yang menyentuh kepentingan ibadat. 

Menyedari hakikat ini, Hamka menyentuh pentafsiran ayat fiqh ibadat di dalam Tafsir al-Azhar 

dan perihal fiqh ibadat dalam karya-karyanya. Skop pentafsiran Hamka terhadap ayat-ayat fiqh 

ibadat dapat dilihat pada permulaan Tafsir al-Azhar, beliau telah mula membicarakan soal fiqh 

secara khusus dalam pentafsiran surah al-Fatihah dengan meletakkan tajuk sampingan al-

Fatihah Sebagai Rukun Solat. Ini menunjukkan kesungguhan Hamka dalam mentafsirkan ayat 

hukum ibadat.  

METODOLOGI KAJIAN 

Tulisan ini dihasilkan berpandukan reka bentuk kajian kualitatif. Kaedah utama yang digunakan 

ialah kaedah pengumpulan data dan penganalisisan data. Menerusi kaedah ini, penulis 

mengumpulkan pelbagai data daripada sumber manuskrip primer dan sekunder, seterusnya 

menjalankan penganalisisan dokumen yang menyeluruh. Proses pengumpulan data ini dapat 

dilakukan dengan berkesan menerusi gerak kerja kepustakaan. 

Dalam proses penganalisisan data, kaedah deduktif digunakan untuk bagi mendapatkan 

fakta keilmuan Hamka dan mengenalpasti nas hadith. Kaedah deskriptif pula dijalankan bagi 

menghuraikan fakta-fakta tersebut berpandukan sumber rujukan tambahan dan menatijahkan 

rumusan keabsahan hadith. 

HASIL KAJIAN DAN PERBINCANGAN 

Berdasarkan teori Imam al-Razi (1997) dan Hatib Rachmawan (2012), Hamka didapati telah 

mentafsirkan sebanyak 126 ayat fiqh ibadat di dalam Tafsir al-Azhar. Hamka telah 

menggunakan metod ini pada kedudukan 72 ayat daripada 126 ayat hukum ibadat di dalam 

Tafsir al-Azhar. Terdapat sebanyak 242 hadith yang termuat dalam pentafsiran ayat-ayat hukum 

ibadat. Kedudukan hadith-hadith tersebut dapat disimpulkan seperti dalam jadual berikut: 

Jadual 1.0: Kedudukan Status Hadith Dalam Pentafsiran Ayat Fiqh Ibadat 

 

Status hadith 

 

 

Bilangan hadith 

 

Peratus 

Sahih 22 9.09 

Hasan 2 0.82 

Da‘if 2 0.82 

Tanpa Status 216 89.25 

         Keadaan 242 teks hadith dan sumber riwayat yang sempurna dan tidak sempurna 

dapat disimpulkan seperti dalam jadual berikut: 

Jadual 2.0: Kedudukan Dalil al-Sunnah Dalam Pentafsiran Ayat Fiqh Ibadat 

 

Metod pendalilan 

ayat al-Quran 

 

 

Bilangan 

ayat 

 

Peratus 

Teks hadith beserta 

terjemahan dan sumber 

riwayat 

 

82 33.88 

Hadith dalam bentuk 

sebahagian teks hadith  

 

11 4.55 

Terjemahan hadith 

beserta sumber riwayat 

 

62 25.62 

Terjemahan hadith 

tanpa sumber riwayat 

 

36 14.88 



E-Proceeding The 9th International Conference on Nabawi Heritage (SWAN 2024)  

FPQS, Universiti Sains Islam Malaysia, 6-7 November 2024 

 

 

56 

 

Mafhum hadith 

bersertakan riwayat 

 

51 21.07 

             Hamka menggunakan hadith-hadith sebagai hujah dan bahan sokongan pentafsiran ayat 

fiqh ibadat. Pengaplikasian hadith dilakukan dengan pendekatan berikut: 

 

a) Menampilkan teks hadith beserta terjemahan dan sumber riwayat 

Sebagai contoh dalam pentafsiran ayat 103 Surah al-Nisa’, Hamka mengemukakan hadith 

riwayat al-Bukhari seperti berikut (Hamka, 1983:5): 

بَركُُ   مج وَصَلُّوا كَمَا رأَيَجـتُمُوني أُصَلِّي فإَِذَا حَضَرَتج الصَّلَاةُ فَـلجيُـؤَذِّنج لَكُمج أَحَدكُُمج وَلجيـَؤُمَّكُمج أَكج

Maksudnya: Sembahyanglah sebagaimana kamu lihat sembahyangku. Apabila telah datang 

waktu sembahyang hendaklah salah seorang antara kamu melakukan azan dan hendaklah 

menjadi imam seseorang yang terbesar antara kamu. 

(Riwayat Malik b. al-Huwairith, Sahih al-Bukhari, no.595, ijma’ ulama mensahihkan hadith 

ini.) 

Dalam pentafsiran ayat 104 Surah al-Taubah, Hamka mengemukakan hadith yang 

dinyatakan daripada riwayat al-Bukhari dan Muslim seperti berikut (Hamka, 1985:10:249): 

ُ إِلاَّ   بَلُ اللََّّ الطَّيِّبَ إِلاَّ أَخَذَهَا الرَّحمجَنُ بيَِمِينِهِ وَإِنج كَانَتج تََجرَةً فَتَرجبوُ في كَفِّ مَا تَصَدَّقَ أَحَدٌ بِصَدَقَةٍ مِنج طيَِّبٍ وَلَا يَـقج
بََلِ كَمَا يُـرَبيِّ أَحَدكُُمج فَـلُوَّهُ أوَج فَصِيلَهُ   الرَّحمجَنِ حَتىَّ تَكُونَ أَعجظَمَ مِنج الجج

Maksudnya: Tidaklah bersedekah seseorang kamu dengan suatu sedekah dari hasil usaha yang 

halal dan baik, sedang Allah tidaklah menerima melainkan yang baik. Melainkan sedekah itu 

akan disambut oleh Tuhan Yang Rahman dengan tangan kanan-Nya, meskipun hanya sebiji 

kurma maka akan suburlah dia dalam telapak tangan al-Rahman sehingga akan lebih besar dari 

sebuah gunung sebagaimana menternakkan seseorang kamu akan seekor anak kudanya atau 

anak untanya. 

Setelah dianalisis, pengkaji mendapati hadith tersebut tiada di dalam Sahih al-Bukhari. Hadith 

ini didapati telah diriwayatkan oleh Muslim, Ibn Majah, al-Nasai dan al-Tirmidhi. Dalam kitab 

Sahih Muslim, hadith tersebut adalah bertaraf sahih hasil ijma’ ulama (al-Nawawi, t.t.).  

b) Memasukkan sebahagian teks hadith daripada teks asal hadith 

Sebagai contoh, terdapat hadith dalam pentafsiran ayat 183 Surah al-Baqarah iaitu (Hamka, 

1982:2:91): 

يَامُ نِصجفُ الصَّبرجِ                                   والصِّ

                           Maksudnya: Puasa adalah separuh daripada sabar. 

Hamka menyatakan hadith ini diriwayatkan oleh Ibn Majah. Setelah dianalisis, hadith tersebut 

berasal daripada teks hadith berikut: 

يَامُ نِصجفُ الصَّبرجِ  سَدِ الصَّوجمُ والصِّ ءٍ زكََاةٌ وَزكََاةُ الججَ    لِكُلِّ شَيج

Maksudnya: Setiap sesuatu itu ada zakatnya dan zakatnya tubuh adalah berpuasa. Puasa adalah 

setengah dari kesabaran. 

(Riwayat Abu Hurairah, Sunan Ibn Majah, no.1735, dinilai da‘if oleh al-Albani) 

        Dalam pentafsiran ayat 35 Surah al-Taubah, terdapat hadith (Hamka, 1985:10:197): 

اَ فَـرَضَ الجمَوَاريِثَ  وَالِكُمج وَإِنمَّ  إِنَّ اللَََّّ لَجَ يَـفجرِضج الزَّكَاةَ إِلاَّ ليُِطيَِّبَ مَا بقَِيَ مِنج أمَج

Maksudnya: Sesungguhnya tidaklah Allah telah mewajibkan zakat melainkan supaya menjadi 

baiklah harta yang ada pada kamu. Dan Allah telah mewajibkan pembahagian waris untuk 

harta yang akan kamu tingggalkan. Selepas hadith ini, Hamka menyambung hadith dengan 

mahfum hadith iaitu: 

Mendengar jawapan itu, Umar pun Takbir. Ialah karena gembiranya 

mendapat keterangan yang sejelas itu dari Nabi s.a.w.  

Setelah dianalisis, hadith tersebut berasal daripada teks hadith berikut: 

 

يةَُ  نِزُونَ الذَّهَبَ   لَمَّا نَـزَلَتج هَذِهِ الْج عَنجهُ أَنَا   وَالجفِضَّةَ وَالَّذِينَ يَكج  ُ لِمِيَن فَـقَالَ عُمَرُ رَضِيَ اللََّّ قاَلَ كَبُرَ ذَلِكَ عَلَى الجمُسج
يةَُ فَـقَالَ رَسُولُ ا ُ عَلَيجهِ وَسَلَّمَ إِنَّ أفَُـرجُِّ عَنجكُمج فاَنجطلََقَ فَـقَالَ يَا نَبيَّ اللََِّّ إِنَّهُ كَبُرَ عَلَى أَصجحَابِكَ هَذِهِ الْج َ للََِّّ صَلَّى اللََّّ اللََّّ
اَ فَـرَضَ الجمَوَاريِثَ لتَِكُونَ لِمَنج ب ـَ وَالِكُمج وَإِنمَّ عجدكَُمج فَكَبرََّ عُمَرُ ثَُُّ قاَلَ لَهُ أَلَا لَجَ يَـفجرِضج الزَّكَاةَ إِلاَّ ليُِطيَِّبَ مَا بقَِيَ مِنج أمَج

نِزُ الجمَرجءُ الجمَرجأةَُ الصَّا بركَُ بَِِيرجِ مَا يَكج هَا حَفِظتَجهُ أُخج هَا سَرَّتجهُ وَإِذَا أمََرَهَا أَطاَعَتجهُ وَإِذَا غَابَ عَنـج  لِحةَُ إِذَا نَظَرَ إِليَـج

Maksudnya: Tatkala turun ayat: Dan orang-orang yang menyimpan emas dan perak….maka hal 

tersebut terasa berat atas orang-orang muslim. Kemudian Umar R.A berkata: aku akan 

melapangkan hal itu dari kalian. Kemudian ia pergi dan berkata: wahai Rasulullah! 

Sesungguhnya ayat ini telah terasa berat atas orang-orang muslim. Kemudian Rasulullah S.A.W 

berkata: Sesungguhnya Allah tidak mewajibkan zakat kecuali untuk menyucikan apa yang 

tersisa dari harta kalian dan mewajibkan warisan untuk orang-orang yang kalian tinggalkan. 

Maka Umar pun bertakbir, kemudian Rasulullah S.A.W berkata kepada Umar: Mahukah aku 

beritahukan simpanan paling baik yang disimpan oleh seseorang? Iaitu isteri yang salih yang 

apabila suaminya melihatnya maka ia akan menyenangkannya dan apabilla ia 

memerintahkannya maka diapun mentaatinya dan kalau suaminya pergi maka dia akan menjaga 

amanahnya. 

(Riwayat Ibn ‘Abbas, Sunan Abi Dawud, no.1417, dinilai da‘if oleh al-Albani) 

c) Memasukkan terjemahan hadith beserta sumber riwayat 

Terdapat beberapa hadith yang dimasukkan dalam bentuk terjemahan tanpa didahulukan teks 

hadith. Sebagai contoh, dalam pentafsiran ayat 186 Surah al-Baqarah, Hamka mengemukakan 

terjemahan hadith yang dinyatakannya daripada riwayat Ibn Jarir, Ibn Hatim, Abu  al-Syaikh 

dan Ibn Mardawaih daripada jalur riwayat al-Salt b. Hakim iaitu (Hamka, 1982:2:103): 

Bahawa seorang laki-laki pernah bertanya kepada Rasulullah s.a.w.: Ya Rasulallah. Apakah 

Tuhan kita itu Dekat dari kita, sehingga dapat kita seru dengan suara yang lembut ataukah Dia 

jauh, sehingga kita seru Dia dengan suara keras? Mendengar pertanyaan itu, Nabipun terdiam. 

Lalu turunlah ayat ini. 

Setelah dianalisis, terjemahan hadith ini berasal daripada teks hadith berikut: 

ُ عزَّ وجلَّ  وَإِذَا سَ  ألََكَ عِبادِي عَنيِّ فإَنّيِ  أنَّ أعرابيًا قالَ : يا رسولَ اللََِّّ أقريبٌ ربُّنا فننُاجيَهُ أمَج بعيدٌ فنُنادِيهَُ ؟ فأنزلَ اللََّّ
تَجِيبُوا لي  قَريِبٌ   إذا دعاني  إلى قولهِِ فَـلجيَسج

(Riwayat al-Salt b. Hakim, al-’Ujjab fi Bayan al-Asbab, dinilai da‘if oleh al-‘Asqalani 

(2002:1:434) 

 Dalam pentafsiran ayat 99 Surah al-Hijr, Hamka mengemukakan terjemahan hadith 

yang dinyatakannya daripada riwayat al-Dailami dan al-Hakim daripada Abu Muslim al-

Khaulani iaitu (Hamka, 1983:14:214):  

Tidaklah Tuhan mewahyukan kepadaku supaya aku mengumpul harta, dan supaya aku masuk 

menjadi salah seorang saudagar, tetapi diwahyukannya kepadaku supaya engkau bertasbih 

memuji Tuhan engkau, dan hendaklah engkau termasuk dari orang-orang yang bersujud, dan 

sembahlah Tuhanmu sampai datang kepadamu yakin. 

Setelah dianalisis, terjemahan hadith ini berasal daripada teks hadith berikut: 

ولكن أوحَى إليَّ أن سبِّحج بحمدِ ربِّك وكن من السَّاجدين واعبُدج  ما أوحَى اللهُ إليَّ أن أجَمعَ المالَ وأكونَ من المتاجرين
 ربَّك حتىَّ يأتيَك اليقينُ 

(Riwayat Jubair b. Nufair, Mawsu‘ah al-Ahadith wa al-Athar al-Da‘ifah wa al-Mawdu‘ah, 

no.21656, dinilai da‘if oleh ‘Ali al-Halabi) 

d) Memasukkan terjemahan hadith tanpa sumber riwayat 

Terdapat beberapa hadith yang dinyatakan dalam bentuk terjemahan tanpa dinyatakan bersama 

sumber riwayat. Sebagai contoh, dalam pentafsiran ayat 29 Surah al-Fath, Hamka telah 

memasukkan tiga terjemahan hadith seperti berikut (Hamka, 1982:26:174-175): 

i. Terjemahan hadith:  

 “Muslim adalah saudara dari orang yang Muslim. Dia  tidak akan menghinanya, dan tidak 

akan mengecewakannya.” 

Setelah dianalisis, hadith ini diriwayatkan Abu Hurairah dan bersumberkan kitab Sunan  al-

Tirmidhi seperti berikut:  

 المسلِمُ أخو المسلِمِ لا يخونهُُ ولا يَكذِبهُُ ولا يخذلهُُ 

 (Riwayat Abu Hurairah, Sunan al-Tirmidhi, no.1927, dinilai sahih oleh al-Albani)  

ii. Terjemahan hadith:   

 

“Perumpamaan  persaudaraan  orang-orang  yang beriman itu, dalam cinta-mencintai dan 

berkasih-sayang adalah laksana tubuh yang satu: apabila mengeluh satu bagian tubuh, 

menjalarkan ke segala bagian tubuh rasa demam dan tidak tidur.” 

Setelah dianalisis, hadith ini diriwayatkan al-Nu‘man b. Bashir dan bersumberkan kitab Sahih 

Muslim. Hadith ini berasal daripada hadith berikut:  

وٌ تَدَاعَى تَكَى مِنجهُ عُضج سَدِ إِذَا اشج هِمج وَتَـعَاطفُِهِمج مَثَلُ الججَ مَُّى   مَثَلُ الجمُؤجمِنِيَن في تَـوَادِّهِمج وَتَـراَحمُِ سَدِ بِالسَّهَرِ وَالحج  لَهُ سَائرُِ الججَ

(Riwayat Anas b. Malik, Sahih Muslim, no.284, ijma’ ulama mensahihkan hadith ini.)  

iii. Terjemahan hadith:  

 

Orang yang beriman dengan sesamanya orang yang beriman  adalah  laksana satu  bangunan 

jua: satu bagian menguatkan kepada yang lain. 

Setelah dianalisis, hadith ini diriwayatkan Abu Musa al-‘Ash‘ari dan bersumberkan kitab Sahih 

al-Bukhari dan Sahih Muslim. Hadith ini berasal daripada hadith berikut:  

يَانِ يَشُدُّ بَـعجضُهُ بَـعجضًا   الجمُؤجمِنُ للِجمُؤجمِنِ كَالجبُـنـج

(Riwayat Abu Musa al-‘Ash‘ari, Sahih al-Bukhari, no.6065 dan Sahih Muslim no.2585, ijma’ 

ulama mensahihkan hadith ini. 

e) Memasukkan mafhum hadith bersertakan riwayat 

Terdapat beberapa mafhum hadith yang diiringi sumber riwayat dalam pentafsiran. Sebagai 

contoh, dalam pentafsiran ayat 158 Surah al-Baqarah, Hamka mengemukakan dua buah 

mafhum hadith. Mahfum hadith pertama: 

Menurut Hadis Bukhari dan Muslim dari Ibnu Abbas, syiar sa‘i ini adalah kenangan terhadap 

Hajar (isteri muda Ibrahim) seketika Ismail yang dikandungnya telah lahir, sedang dia 

ditinggalkan di tempat itu oleh Ibrahim seorang diri... 

Setelah dianalisis, mafhum hadith ini berpandukan hadith riwayat al-Bukhari sahaja kerana 

hadith tersebut tidak terdapat di dalam kitab Sahih Muslim. Mafhum hadith ini berasal daripada 

hadith berikut:  

اَعِيلَ اتخََّذَتج مِنجطَقًا لتَُـعَفِّيَ أثََـرَهَا عَلَى سَ  ارَةَ ثَُُّ جَاءَ بُِاَ إِبجـراَهِيمُ وَبِابجنِهَا أوََّلَ مَا اتخََّذَ النِّسَاءُ الجمِنجطَقَ مِنج قِبَلِ أمُِّ إِسمج
اَعِيلَ وَهِيَ تُـرجضِعُهُ حَتىَّ وَضَعَهُمَا عِنجدَ الجبـَيجتِ عِنجدَ دَوجحَ  مَئِذٍ أَحَدٌ وَليَجسَ  إِسمج جِدِ وَليَجسَ بِكََّةَ يَـوج زَمَ في أَعجلَى الجمَسج ةٍ فَـوجقَ زَمج

اَعِ بُِاَ مَاءٌ فَـوَضَعَهُمَا هُنَالِكَ وَوَضَعَ عِنجدَهُماَ جِراَبًا فِيهِ تََجرٌ وَسِقَاءً فِيهِ مَاءٌ ثَُُّ قَـفَّى إِبجـراَهِيمُ  يلَ فَـقَالَتج  مُنجطلَِقًا فَـتَبِعَتجهُ أمُُّ إِسمج
ءٌ فَـقَالَتج لَهُ ذَلِ  هَبُ وَتَترجكُُنَا بُِذََا الجوَادِي الَّذِي ليَجسَ فِيهِ إِنجسٌ وَلَا شَيج هَا يَا إِبجـراَهِيمُ أيَجنَ تَذج كَ مِراَراً وَجَعَلَ لَا يَـلجتَفِتُ إِليَـج

ُ الَّذِي أمََرَكَ بُِذََا قاَلَ نَـعَمج قاَلَتج   إِذَنج لَا يُضَيِّعُنَا ثَُُّ رَجَعَتج فاَنجطلََقَ إِبجـراَهِيمُ حَتىَّ إِذَا كَانَ عِنجدَ الثَّنِيَّةِ حَيجثُ  فَـقَالَتج لَهُ أاَللََّّ
هِهِ الجبـَيجتَ ثَُُّ دَعَا بُِؤَُلَاءِ الجكَلِمَاتِ وَرَفَعَ يَدَيجهِ فَـقَالَ رَبِّ  بَلَ بِوَجج تـَقج نهَُ اسج كَنجتُ مِنج ذُريَِّّ  لَا يَـرَوج تِي بِوَادٍ غَيرجِ ذِي زَرجعٍ إِنّيِ أَسج

كُرُونَ   عِنجدَ بَـيجتِكَ الجمُحَرَّمِ حَتىَّ بَـلَغَ يَشج

Maksudnya: Wanita pertama yang menggunakan ikat pinggang adalah ibu Nabi Isma‘il A.S. Dia 

menggunakannya untuk menghilangkan jejak dari Sarah kemudian Ibrahim A.S membawanya 

berserta anaknya Isma‘il yang saat itu ibunya masih menyusuinya hingga Ibrahim A.S 

menempatkan keduanya dekat Baitullah (Kaabah) pada sebuah gubuk di atas zamzam di ujung 

al-masjidil Haram. Waktu itu di Makkah tiada ada seorang pun yang tinggal di sana dan tidak 

ada pula air. Ibrahim menempatkan keduanya di sana dan meninggalkan semacam karung berisi 

kurma dan kantung berisi air. Kemudian Ibrahim pergi untuk meninggalkan keduanya. Maka 

Ibu Isma‘il mengikutinya seraya berkata: Wahai Ibrahim, kamu mau pergi kemana? Apakah 

kamu mahu meninggalkan kami di lembah yang tidak ada seorang manusia dan tidak ada 

sesuatu apapun ini. Ibu Isma‘il terus saja mengulang-ulang pertanyaannya berkali-kali hingga 

akhirnya Ibrahim tidak menoleh lagi kepadanya. Akhirnya ibu Isma‘il bertanya: Apakah Allah 

yang memerintahkan kamu atas semuanya ini? Ibrahim menjawab: Ya. Ibu Isma‘il berkata: 

Kalau begitu, Allah tidak akan menelantarkan kami. Kemudian ibu Isma‘il kembali dan Ibrahim 

melanjutkan perjalanannya hingga ketika sampai pada sebuah bukit dan orang-orang tidak 

melihatnya lagi, Ibrahim menghadap ke arah Kaabah lalu berdoa untuk mereka dengan beberapa 

kalimat doa dengan mengangkat kedua belah tangannya, katanya: Rabbi, sesungguhnya aku 

telah menempatkan sebagian dari keturunanku di lembah yang tidak mempunyai tanaman-

tanaman di dekat rumah-Mu yang disucikan hingga sampai kepada  maksud ayat semoga mereka 

menjadi hamba-hamba yang bersyukur.   

(Riwayat Ibn ‘Abbas, Sahih al-Bukhari, no.3113, ijma’ ulama mensahihkan hadith ini.) 

Mahfum hadith kedua: 

Menurut sebuah Hadis yang diriwayatkan oleh Bukhari dan Muslim, pada suatu hari Urwah 

bin Zubair menyatakan pendapatnya di dekat Ummul Mu’minin Siti Aisyah, bahwa demikian 

bunyi ayat tidaklah wajib sa‘i di antara Safa dan Marwah itu. Karena kalau disebut tidaklah 

mengapa berkeliling di antara keduanya, niscaya tidak berkelilingpun tidak mengapa. 

Pendapat Urwah ini ditegur dengan baik oleh Aisyah: “Bukan sebagai yang engkau fahamkan 

itu wahai anak saudaraku.” Adapun sa‘i di antara Safa dan Marwah itu adalah termasuk rangka 

syiar ibadat. 

Setelah dianalisis, mafhum hadith ini adalah berpandukan hadith yang terdapat di dalam kitab 

Sahih al-Bukhari dan Sahih Muslim. Mafhum hadith ini berasal daripada hadith berikut:  

هَا فَـقُلجتُ لَهاَ ُ عَنـج إِنَّ الصَّفَا وَالجمَرجوَةَ مِنج شَعَائرِِ اللََِّّ فَمَنج حَجَّ   أرَأَيَجتِ قَـوجلَ اللََِّّ تَـعَالَى  قاَلَ عُرجوَةُ سَألَجتُ عَائِشَةَ رَضِيَ اللََّّ
فَـوَاللََِّّ مَا عَلَى أَحَدٍ جُنَاحٌ أَنج لَا يَطوُفَ بِالصَّفَا وَالجمَرجوَةِ قاَلَتج بئِجسَ  بُِِمَا الجبـَيجتَ أوَج اعجتَمَرَ فَلَا جُنَاحَ عَلَيجهِ أَنج يَطَّوَّفَ 

تِي إِنَّ هَذِهِ لَوج كَانَتج كَمَا أوََّلجتـَهَا عَلَيجهِ كَانَتج لَا جُنَاحَ عَلَيجهِ أَنج لَا يَـتَ  تج في  طَوَّفَ بُِِمَا وَلَكِنـَّهَا أنُجزلَِ مَا قُـلجتَ يَا ابجنَ أُخج
لِمُوا يهُِلُّونَ لِمَنَاةَ الطَّاغِيَةِ الَّتِي كَانوُا يَـعجبُدُونَهاَ عِنجدَ الجمُشَلَّلِ فَ الأجَ  كَانَ مَنج أَهَلَّ يَـتَحَرَّجُ أَنج يَطوُفَ  نجصَارِ كَانوُا قَـبجلَ أَنج يُسج

ُ عَ  لَمُوا سَألَُوا رَسُولَ اللََِّّ صَلَّى اللََّّ لَيجهِ وَسَلَّمَ عَنج ذَلِكَ قاَلُوا يَا رَسُولَ اللََِّّ إِناَّ كُنَّا نَـتَحَرَّجُ أَنج  بِالصَّفَا وَالجمَرجوَةِ فَـلَمَّا أَسج
ُ تَـعَالَى  َ الصَّفَا وَالجمَرجوَةِ فأَنَجـزَلَ اللََّّ يةََ   إِنَّ الصَّفَا وَالجمَرجوَةَ مِنج شَعَائرِِ اللََِّّ  نَطوُفَ بَينج  الْج

Maksudnya: Telah berkata ‘Urwah: Aku bertanya kepada ‘Aishah R.A: Bagaimana pendapatmu 

tentang firman Allah Taala: Sesungguhnya al-Safa dan al-Marwah adalah sebahagian dari syiar-

syiar Allah maka barangsiapa yang beribadah haji ke Baitullah atau berumrah, maka tidak ada 

dosa baginya mengerjakan sa‘i antara keduanya. Demi Allah tiada dosa bagi seseorang untuk 

tidak sa‘i antara bukit al-Safa dan al-Marwah. ‘Aishah R.A berkata: Buruk sekali apa yang kamu 

katakan itu wahai putra saudariku. Sesungguhnya ayat ini apabila tafsirannya menurut 

pendapatmu tadi berarti tidak berdosa bagi orang yang tidak melaksanakan sa’i antara keduanya. 

Akan tetapi ayat ini turun berkenaan dengan kaum Ansar yang ketika mereka belum masuk 

Islam, mereka berniat haji untuk patung Manat simbol Thaghut yang mereka sembah di daerah 

al-Mushallal. Pada Waktu itu barangsiapa yang berniat haji maka dia merasa berdosa apabila 

bersa‘i antara bukit al-Safa dan Al Marwah (karena demi menghormatii patung mereka itu). 

Setelah mereka masuk Islam, mereka bertanya kepada Rasulullah S.A.W tentang masalah itu, 

mereka berkata: Wahai Rasulullah, kami merasa berdosa bila melaksanakan sa’i antara bukit al-

Safa dan al-Marwah. Kemudian Allah Taala menurunkan ayat: Sesungguhnya al-Safa dan                        

al-Marwah adalah sebahagian dari syiar-syiar Allah.  

(Riwayat ‘Urwah b. al-Zubair, Sahih al-Bukhari, no.1541 dan Sahih Muslim no.2240, ijma’ 

ulama mensahihkan hadith ini.) 

KESIMPULAN 

Metod pendalilan al-Quran dan al-Sunnah telah digunakan dengan meluas. Hamka telah 

menggunakan metod pendalilan al-Quran dalam 76 ayat daripada 126 ayat hukum ibadat atau 

dengan kadar 60.31%. Sebanyak 197 sumber ayat al-Quran telah digunakan sebagai dalil. 

Dalam konteks pendalilan al-Quran, Hamka telah menjadikan metod ini sebagai metod utama 

kerana sering menampilkan di dalam ayat dan berhujah dengan pendalilan al-Quran. Namun 

beliau didapati kurang menampilkan dalil ayat al-Quran dalam bentuk ayat yang lengkap. 

Terdapat 120 mafhum ayat atau dengan kadar 60.91%. Sewajarnya pendalilan ayat al-Quran 

secara kenyataan lengkap sewajarnya dapat menguasai pentafsiran.  

Kebanyakan pentafsiran ayat hukum ibadat tidak mengabaikan pendalilan al-Sunnah. 

Hamka telah menggunakan metod ini dalam 72 ayat daripada 126 ayat hukum ibadat atau 

dengan kadar 57.14%. Sebanyak 242 hadith telah digunakan sebagai dalil. Hadith yang 

dinyatakan bersama status hadith ialah sebanyak 26 hadith. Terdapat 22 atau 9.09% hadith 

bertaraf sahih, 2 atau 0.82% hadith bertaraf hasan dan atau 2 atau 0.82% hadith bertaraf da‘if. 

Sebanyak 216 atau 89.25% hadith pula tidak dinyatakan status hadith.  

Dalam konteks kedudukan 242 hadith, terdapat 82 hadith yang dikemukakan secara teks 

hadith bersama terjemahan dan sumber riwayat yang lengkap atau dengan kadar 33.88%, 11 

hadith secara separa lengkap atau dengan kadar 4.54%, 62 terjemahan hadith beserta riwayat 

atau dengan kadar 25.61%, 36 terjemahan hadith tanpa riwayat atau dengan kadar 14.87% dan 

51 mafhum hadith besertakan riwayat atau dengan kadar 21.07%. 

Pengkaji berpendapat metod pendalilan hadith secara mafhum tidak wajar diaplikasikan 

begitu ketara dalam pentafsiran ayat-ayat hukum ibadat. Hamka juga didapati banyak 

mengabaikan status hadith. Beliau hanya menyatakan 26 hadith berstatus sahih, hasan dan da‘if 

daripada jumlah keseluruhan 216 hadith. Justeru, berlaku pengabaian status hadith atau takhrij 

hadith yang begitu ketara dalam kebanyakan hadith yang digunakan sebagai dalil dalam 

pentafsiran. Sewajarnya pentafsiran ayat hukum ibadat memerlukan sokongan yang jelas 

daripada sumber asal hadith. Rata-rata pentafsiran Hamka yang agak panjang tidak boleh 

menjadi penghalang atau kekangan dalam menerangkan teks hadith dan status hadith yang 

menjadi sumber asas dan utama sesebuah pentafsiran. 

RUJUKAN 

Al-Qur’an al-Karim 

Al-‘Asqalani, Ibn Hajar, Ahmad b. ‘Ali. (2002). al-‘Ujjab fi bayan al-asbab. Lubnan: Dar Ibn 

Hazm. 

Al-Albani, Muhammad Nasir al-Din. (2008). Silsilah al-ahadith al-da‘ifah wa al-maudu‘ah. 

Riyad: Maktabah al-Ma‘arif li Nasyr wa al-tauzi‘. 

Al-Bukhari, Abu ‘Abd-Allah  Muhammad b. Ibn  Isma‘il b. Ibrahim.  (t.t.). Sahih al-Bukhari: 

al-Jami‘ al-sahih   al-musnad  min hadis al-Rasul  Salla Allah ‘Alaih Wasallam  wa 

Sunanihi  wa  ayyamihi. Misr: Dar wa Matabi‘ al-Sya‘b. 

Al-Nasai, Ahmad  b.  Shu‘aib  b. ‘Ali. Sunan al-Nasai. (1429H).  Riyad: Maktabah al-Ma‘arif. 

Al-Nawawi, Mahy  al-Din  Yahya   b. Sharaf. (t.t.). Sahih  Muslim bisharh al-Nawawi. Qahirah: 

Dar al-Hadith. 

Al-Razi, Abu Abd-Allah  Muhammad b. ‘Umar b. al-Husain  al-Taimi  al-Bakri al-Tabaristani   

Fakhr al-Din. al-Mahsul fi usul al-fiqh. (1997). Beirut: Muassasah al-Risalah. 

Al-Tirmidhi, Muhammad b. ‘Isa.  Sunan  al-Tirmidhi.  (1428H).  Riyad:  Maktabah al-Ma‘arif. 

‘Abd al-Karim Zaidan, Dr. (2000). Al-Wajiz fi Usul al-Fiqh. Beirut: Muassasah al-Risalah. 

‘Ali Hasan ‘Ali al-Halabi. (1993). Mawsu‘ah al-Ahadith wa al-Athar al-Da‘ifah wa al-

Mawdu‘ah. Riyad: Maktabah al-Ma‘arif li al-Nashr wa al-Tawzi‘. 

Abdul Rouf. (2012). Dimensi tasawuf karya Hamka: Analisis terhadap Tafsir al-Azhar. Kuala  

Lumpur: Tesis doktor  falsafah, Jabatan al-Quran dan al-Hadith, Akademi Pengajian 

Islam Universiti Malaya.    

Abu Daud Sulaiman bin al-Asy’ath al-Sijistani. (1997). Sunan Abu Dawud. Amman: Bait al-

Afkar al-Dauliyyah.   

Hamka, Abdul Malik Abdul Karim Amrullah. (1982). Tafsir al-Azhar. Indonesia: Pustaka 

Panjimas.      



E-Proceeding The 9th International Conference on Nabawi Heritage (SWAN 2024)  

FPQS, Universiti Sains Islam Malaysia, 6-7 November 2024 

 

 

64 

 

Hamka, Abdul Malik Abdul Karim Amrullah. (1983).Tafsir al-Azhar. Indonesia: Pustaka 

Panjimas.  

Hamka,Abdul Malik Abdul Karim Amrullah. (1985). Tafsir al-Azhar. Indonesia: Pustaka 

Panjimas.  

Hasan Ayub. (2007). Fiqh al-‘ibadat  bi adillatiha  fi  al-Islam. Qahirah: Dar  al-Salam. 

Hatib Rachmawan. (2012). Fiqih ibadah dan prinsip ibadah dalam Islam. Yogyakarta: Jurnal 

Universitas Ahmad Dahlan.  

Idris  Awang. (2001).  Kaedah  penyelidikan: satu  sorotan. Akademi  Pengajian  Islam, Kuala 

Lumpur: Intel  Multimedia and  Publications Universiti Malaya. 

Mohd  Zaid  Kadri. (1995). Fakta-fakta  dari  Tafsir  al-Azhar. Johor:  Badan Gemilang Sdn. 

Bhd. 

Muhammad  b. Yazid b. Majah.  Sunan Ibn Majah. (1429H).Riyad: Maktabah  al-Ma‘arif. 

Muslim b. Isma‘il. (2000). Sahih al-Muslim. Qahirah: Dar al-Hadith. 

 

 

 

 

 

 

 

 

 

 

 

 

  


